
Wd. 35. Fm m varp

til laga um heimild handa landsstjórninni til þess að verja fje úr landssjóði iil 
viðhalds Ölfusárbrúnni.

Flutningsm.: Sigurður Sigurðsson og Einar Arnórsson.

1- gr-
Landsstjórninni skal heimilt að verja alt að 10000 kr. til viðgerðar 

brúnni á Ölfusá i Árnessýslu.

2- gr.
Lög þessi öðlast þegar gildi.

G r e i n a r g e r ð

fyrir frumvarpi þessu felst i ágripsefíirriti fundargerðar sýslunefndar Árnessýslu 
þ. á., og er það hjer eftir prentað.

' tdráttur úr fundargerðum aðalfundar sýslunefndar Árnessýslu 8.— 13. apríl 1918.

11. Oddviti las upp símskeyti frá vegamálastjóra um viðgerð á Ölfusárbrúnni. 
Þvi visað til veganefndar (sbr. tölul. 2).

50. Var þá tekið fyrir á ný raálið um endurbætur á Ölfusárbrúnni og i þvi 
samþykt svo feld fundarályktun með 13 atkv. gegn 1, sjera Ólafs Sæmunds- 
sonar:

»Fyrir fundinum lá simskeyti frá vegamálastjóra, þar sem hann 
heimtar, að sýslan kosti endurnýjun á gólfi Ölfusárbrúarinnar, málningu á 
henni allri og aðra viðgerð, og áætlar hann, að kostnaðui við þetta 
muni nema 10000 krónum.

Sýslunefndin kannast við það, að talsverður dráttur er orðinn á 
aðgerð llfusárbrúarinnar, er því hlýtur að verða dýrari en ella mundi. 
En ástæðan til þessa dráttar er sumpart sú mikla dýrtið, er staðið hefir 
yfir undanfarin ár og menn hafa vonað að ljetta mundi af þá og þegar, 
en aðalástæðan er þó sú, að sýslunefndin hefir engan mannvirkjafræðing 
í sioni þjónustu, en verður að líta svo á, að eftirlitsskyldan i þessu efni 
hvíji á landsstjórn eða vegamáiastjóra, og að hann hafi þvi borið skylda 
til að gera aðvart í tíma, áður en þörf varð svo stórfeldrar aðgerðar á 
brúnni og svo mikils tillags til þess úr sýslusjóði og hann nú telur í sim- 
skeyti sinu, dags. 7. april þ. á. Virðist þvi, eins og hjer stendur á, að rjett- 
ast hefði verið fyrir hann að snúa sjer beint til landsstjórnarinnar og skoða 
landssjóð sem sjálfsagðan siðferðilegan aðilja að brúarviðhaldinu, þótt vega- 
lögin frá 1907 mæli annað fyrir; því það má öllum vera vitanlegt, að



brúarviðhaldsákvæði þessara laga eru nú óviðeigandi og lítt framkvæman- 
leg, þar sem tekjustofnar sýslunnar eru hinir sömu og þegar lögin voru 
samin, en framkvæmdir viðgerðarinnar margfalt dýrari.

Fyrir því skorar sýslunefndin á hið háa Alþingi:

Að landssjóður taki að öllu leyti að sjer viðhald á Ölfusárbrúnni«.

Fundurinn fal oddvita sínum málið til fljótrar fyrirgreiðslu.

Rjettan útdrátt staðfestir

B. Brynjólfsson, 
settur.


